
28 FEB. 2024 - Akhbar Nanyang Siang Pau
HASIL MEWAJIBKAN PELAKSANAAN STAMPS SEPENUHNYA

Lembaga Hasil Dalam Negeri Malaysia (HASIL) telah menetapkan penggunaan e-
Perkhidmatan secara mandatori mulai 1 Januari 2024. Ini sejajar dengan transformasi
teknologi dan pendigitalan dalam sistem perkhidmatan percukaian. Keputusan ini
dilakukan untuk meningkatkan tahap perkhidmatan kepada pelanggan disamping
menyokong hasrat kerajaan untuk menjadikan lebih banyak perkhidmatan dalam

talian (End-to-End/ E2E) dan bagi memacu agenda pendigitalan ke seluruh negara.

Proses mandatori ini dilakukan berperingkat sejak 1 September 2023 dan melibatkan
bantuan Pegawai Khidmat Pelanggan HASIL untuk membantu pembayar cukai yang
hadir ke Kaunter Perkhidmatan HASIL beralih ke e-Perkhidmatan. Langkah ini diambil
untuk memastikan akses mudah, selamat, dan pantas kepada para pembayar cukai,

serta meningkatkan kecekapan perkhidmatan HASIL kepada pelanggan.

Bagi pembayaran cukai, HASIL menyokong penggunaan kaedah pembayaran dalam
talian menggunakan ByrHASIL untuk memastikan keselamatan dan keteraturan

transaksi.

e-Perkhidmatan lain yang diwajibkan ialah Sistem Taksiran dan Pembayaran Duti
Setem (STAMPS) yang memberikan kemudahan dalam urusan taksiran dan

pembayaran duti setem.

STAMPS yang telah ditambahbaik dengan teknologi dan pelbagai ciri baharu pada 16
Julai 2017 membantu dan memudahkan pengguna melakukan urusan penyeteman
dokumen dibuat secara dalam talian. Antara penambahbaikan dalam perkhidmatan
STAMPS adalah termasuk pemberitahuan status permohonan penyeteman melalui e-
mel dan penambahan ciri jejak dan kesan. Penggunaan ID pengguna tunggal juga
diperkenalkan untuk pelbagai peranan dan berkongsi rekod transaksi antara

pengguna yang sama.



Penamatan penggunaan setem pelekat (Setem Hasil) dan mesin franking pos mulai
1 Januari 2024 merupakan proses peralihan yang diambil oleh HASIL bagi
mewajibkan penggunaan perkhidmatan STAMPS dalam urusan taksiran dan
pembayaran duti setem. Semua transaksi boleh dilakukan terus secara dalam talian
melalui portal STAMPS di https://stamps.hasil.gov.my tanpa perlu hadir ke kaunter
HASIL.

Individu yang mempunyai fail cukai pendapatan boleh mendaftar ID Pengguna
STAMPS dan melakukan urusan taksiran serta pembayaran duti setem melalui portal
STAMPS. Pendaftaran fail cukai individu juga boleh dilakukan melalui e-Daftar di

https://edaftar.hasil.gov.my.

